
Dikjarazzjoni bil-miktub dwar ir-rispett tad-drittijiet ta' l-impjegati "rilokati" fl-
Ewropa

Il-Parlament Ewropew,

- wara li kkunsidra r-rakkomandazzjonijiet ta' l-Uffiċċju Internazzjonali tax-Xogħol dwar 
dak li għandu x'jaqsam max-xogħol minn sottokuntratturi,

- wara li kkunsidra d-Direttiva 96/71/KE tal-Parlament Ewropew u tal-Kunsill tas-16 ta' 
Diċembru 1996 dwar l-impjieg ta' ħaddiema fil-qafas ta' prestazzjoni ta' servizzi,

- wara li kkunsidra d-deċiżjonijiet reċenti tal-Qorti tal-Ġustizzja tal-Komunitajiet Ewropej,

- wara li kkunsidra l-Artikolu 116 tar-Regoli ta' Proċedura tiegħu,

A. waqt li jqis iż-żieda importanti u kostanti ta' flussi temporanji ta' ħaddiema rilokati fl-
Unjoni,

B. waqt li jqis id-diffikultajiet ta' kontroll fl-Istati Membri,

C. waqt li jqis ċertu insuffiċjenzi fit-traspożizzjoni tad-Direttiva 96/71/KE, speċifikament 
f'dak li għandu x'jaqsam mad-dritt għal ħlas,

D. waqt li jqis il-multiplikazzjoni tal-każi ta' impjegati rilokati li jsibu ruħhom bla paga,

1. Jitlob lill-Kummissjoni biex:

a) tagħmel reviżjoni bir-reqqa tan-nuqqasijiet ta' traspożizzjoni jew ta' applikazzjoni tad-
Direttiva 96/71/KE, pajjiż pajjiż;

b) tipproponi għodda leġiżlattiva effikaċi biex tiġi stabbilita r-responsabilità finanzjarja 
ta' min jagħti l-kuntratt b'subappalt, f'każ ta' nuqqas mis-sottokuntrattur, biex l-ebda 
ħaddiem rilokat ma jsib ruħu bla paga;

2. Jagħti istruzzjonijiet lill-President tiegħu biex jgħaddi din id-dikjarazzjoni, flimkien ma' l-
ismijiet tal-firmatarji, lill-Kunsill, lill-Kummissjoni u lill-parlamenti u l-gvernijiet ta' l-
Istati Membri.


